
Mantrabhajanadinirupanam

మన్త్రభజనాదినిరూపణమ్

అర్థం  కామం చేహమానాః ప్రజా  హ్రాసం  వ్రజన్త్యపి   ।
తత్ర మన్త్రం  జపేన్మే చ గాయత్ర్యాఖ్యం  నిరన్తరమ్ ॥ ౧౦౦॥
“ఓం భూర్భువః స్వః, శ్రీఘనశ్యామాయ  విద్మహే ।
నీలకణ్ఠాయ  ధీమహి, తన్నో హరిః ప్రచోదయాత్ ”॥ ౧౦౧॥
“ఓం భూర్భువః స్వః, శ్రీబాలకృష్ణాయ   విద్మహే ।
అనాదికృష్ణాయ  ధీమహి, తన్నః కృష్ణః  ప్రచోదయాత్ ”॥ ౧౦౨॥
“ఓం భూర్భువః స్వః, శ్రీనారాణాయ  విద్మహే ।
వాసుదేవాయ ధీమహి, తన్నో విష్ణుః  ప్రచోదయాత్ ”॥ ౧౦౩॥
“ఓం శ్రీబ్రహ్మప్రియావల్లభాయ     స్వాహా నమః” జపేత్ ।
“ఓంశ్రీహరిప్రియావల్లభాయ    నమః” జపేత్ తథా ॥ ౧౦౪॥
షట్లక్షజపకర్తా  వై తరత్యేవ భవార్ణవాత్  ।
ద్వాపరే మన్త్రమేనం  వై తతో జపేత్ ప్రముక్తయే  ॥ ౧౦౫॥
“అనాదిశ్రీకృష్ణనారాయణ   కృష్ణ శ్రియఃపతే  ।
రాధాపతే పరబ్రహ్మ  గోపీపతే జయాపతే ॥ ౧౦౬॥
లలితాశ్రీపతే  ప్రజ్ఞాపతే   పద్మావతీపతే ।
సుఖదాశ్రీపతే  లక్ష్మీపతే శ్రీమాణికీపతే  ॥ ౧౦౭॥
హంసగరుడవారణతురగాధిపతే ప్రభో  ।
సతామ్పతే సతీసాధ్వీపతే సర్వపతే విభో ॥ ౧౦౮॥
భగవన్ పుణ్డరీకాక్ష  తారయాఽస్మాన్ భవార్ణవాత్  ।
ద్వాపరాద్ఘోరరూపాద్వై   చాన్తిమసమయాత్మకాత్”॥ ౧౦౯॥
ఇత్యర్థయేద్భగవన్తం  పరమేశం సనాతనమ్ ।
పూజయేన్మాం ధారయేచ్చ హృదయే మయి చార్పయేత్ ॥ ౧౧౦॥

మన్త్రభజనాదినిరూపణమ్

ఏవం మోక్షం ద్వాపరేఽన్తే చాప్నుయుర్మానవా రమే ।
పఠనాచ్ఛ్రవణాచ్చాపి సంహితాయా మమాపి చ ॥ ౧౧౧॥
ఇతి శ్రీలక్ష్మీనారాయణీయసంహితాయాః  ద్వాపరయుగసన్తానాత్మకస్య తృతీయఖణ్డే

౧౪౨-అధ్యాయాన్తర్గతం  ద్వాపరయుగే ధర్మార్థాదిమోక్షప్రాప్త్యర్థం   
మన్త్రభజనాదినిరూపణం  సమ్పూర్ణమ్  ।

లక్ష్మీనారాయణీయసంహితా । ఖణ్డ ౩। అధ్యాయ ౧౪౩/౧౦౦-౧౧౧॥

